
SPULGA TALAB VA TAKLIFNI 

STATISTIK PROGNOZLASH 
MASALALARI

Ibrohimov Muhammadjon Abdullajanovich
University of Bussines and Science “Iqtisodiyot” kafedra o‘qituvchisi

Annotatsiya: Ushbu ilmiy maqolada moliyaviy dasturlash tarkibining asosi bo‘lib, ichki manbalardan pullar (ichki kredit) 
bilan tashqi manbalardan pullar (sof xorijiy aktivlar) orasida farqlar hamda ular orasidagi bog‘liqliklar yoritilgan. Pul-kredit 
sharhiga asoslangan ayniyat tarkibida pul massasi ichki va tashqi komponentalardagi o‘zgarishlar summasi sifatida kelt-
irilgan.

Kalit so‘zlar: pul, pul massasi, talab, taklif, pul aylanish tezligi, pul agregati, pul multiplikatori, zaxira pullar, inflyasiya, 
prognoz, tadbirkor, tadbirkorlik.
Abstract: This scientific article is the basis of the financial programming structure, the differences between money from 
internal sources (domestic credit) and money from external sources (net foreign assets) and the relationship between 
them are highlighted. The money supply is presented as the sum of changes in internal and external components in the 
analysis based on monetary and credit analysis.

Key words: money, money supply, demand, supply, money circulation rate, money aggregate, money multiplier, reserve 
money, inflation, forecast, entrepreneur, entrepreneurship.
Аннотация: Данная научная статья положена в основу структуры финансового программирования, выделены 
различия между деньгами из внутренних источников (внутренний кредит) и деньгами из внешних источников 
(чистые иностранные активы) и взаимосвязь между ними. Денежная масса представлена   как сумма изменений 
внутренней и внешней составляющих при анализе на основе монетарного и кредитного анализа.

Ключевые слова: деньги, денежная масса, спрос, предложение, скорость денежного обращения, денежный 
агрегат, денежный мультипликатор, резервные деньги, инфляция, прогноз, предприниматель, предприниматель-
ство.

K I R I S H 
Respublikamizda makroiqtisodiy barqarorlik masalalariga katta e’tibor berilishi, O‘zbekiston Respublikasi 

Prezidenti huzuridagi Statistika agentligi tomonidan MHTning asosiy agregatlarini ishlab chiqilishiga qara-
masdan, moliyaviy oqimlar balansidan foydalangan holda makroiqtisodiy siyosatning asosiy qirralari bo‘lmish 
pul-kredit, soliqbyudjet, tashqi iqtisodiy kabi siyosatlarning o‘zaro uyg‘unlini ta’minlash ishlari, ayniqsa, o‘rta 
va uzoq muddatli prognozlarni tuzishda, shuningdek, bunday hisob-kitoblarning statistik axborotlar bazasini 
yanada takomillashtirishni talab qiladi. O‘zbekiston Respublikasi Prezidenti Shavkat Mirziyoyev BMT Bosh 
Assambleyasining 72-sessiyasida so‘zlagan nutqida “2022–2026-yillarda O‘zbekiston Respublikasini rivojlan-
tirishning yettita ustuvor yo‘nalishi bo‘yicha “Harakatlar strategiyasidan ̶ taraqqiyot strategiyasi sari” mazmun 
mohiyati Birlashgan Millatlar Tashkilotining Barqaror rivojlanish maqsadlari bilan to‘la hamohang ekanini 
ta’kidlab o‘tdi [1]. Ushbu holat, fikrimizcha, maroiqtisodiy barqarorlikni ta’minlashda moliyaviy dasturlashning 
statistik muammolarini dolzarbligidan dalolat beradi. Makroiqtisodiy barqarorlikni ta’minlashda qo‘llaniladigan 
moliyaviy oqimlar balansining tarkibiy qismlarini shakllantirishda statistik ko‘rsatkichlar tizimini takomillashtirish 
va moliyaviy dasturlash usuli yordamida qisqa va o‘rta muddatli prognoz ishlarida iqtisodiyotning real, moliya, 
davlat va tashqi dunyo sektorlari ko‘rsatikichlarining o‘zaro uyg‘unligini ta’minlash bo‘lib hisoblanadi. 

M A V Z U G A  O I D  A D A B I Y O T L A R  T A H L I L I 
Iqtisodiyotda ishlab chiqarish hajmini oshirish (YAIM hajmi), byudjet daromadlarini ko‘paytirish (qo‘shimcha 

soliq tushumlari orqali), ish o‘rinlarini yaratish va aholi real daromadlarini oshirish boshqa omillar bilan bir 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

924 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

qatorda, iqtisodiyotga taklif qilinayotgan pul taklifi omiliga ham bog‘liqdir. Mazkur omilning nazariy va amaliy 
jihatlari bilan bog‘liq masalalar bir qator xorijiy iqtisodchi olimlarning, jumladan, Djon Keyns (1924, 1931, 1936), 
Irving Fisher (1930), Milton Fridman (1963, 1968), Anna Shvars (1963) kabi olimlarning fundamental tadqiqot-
larida o‘z ifodasini topgan. 

Xususan, Dj.Keyns monetar vositalarning, jumladan foiz stavkasining, pul massasining va valyuta kursining 
bir qator makroiqtisodiy ko‘rsatkichlarga, ya’ni inflyasiya, ishsizlik darajasi, iste’mol, jamg‘arma, investisiya, 
ishlab chiqarish hajmi, tashqi savdo aloqalari kabi bir qator makroiqtisodiy ko‘rsatkichlarga bo‘lgan ta’sirini mikro 
va makroiqtisodiyot nuqtai nazaridan hamda ochiq va yopiq bozor xususiyatlari bo‘yicha chuqur tahlil qilgan. 
Shuningdek, u iqtisodiyotga zarur darajadagi pul taklifining mavjud bo‘lishini narx barqarorligining muhim sharti 
sifatida e’tirof etgan. 

Keynsning foiz stavkasiga oid xulosasi va fikr-mulohazalarini yanada kengroq va chuqurroq tadqiq qilgan 
yetakchi iqtisodchi olim Irving Fisherdir. U o‘zining “Foiz siyosati nazariyasi” deb nomlangan fundamental tad-
qiqotida foiz stavkasi va u bilan bog‘liq munosabatlarning barcha mexanizm va elementlarini birma-bir juda 
chuqur tadqiq qilgan [3,4,5]. 

Shulardan biri bu iqtisodiyotning pulga bo‘lgan talab va taklif muvozanatini foiz stavkasi orqali tartibga 
solish borasida ishlab chiqqan muhim nazariy xulosalaridir. Jumladan, u pulning bahosini (narxini) real foiz 
stavkasi belgilashi va u pulning qadr-qimmatiga (xarid qobiliyatining oshishi yoki pasayishi), narxnavo dara-
jasiga (inflyasiya) hamda ishlab chiqarish hajmiga (YAIM), aholi real daromadlariga (jamg‘arma va investisi-
yalarga) bevosita ta’sir ko‘rsatuvchi eng muhim omil hisoblanishi xususida qat’iy xulosaga kelgan [4]. 

T A D Q I Q O T  M E T O D O L O G I YA S I 
Mazkur metodologik yondashuvlar asosida iqtisodiyotga pul taklifining monetar ko‘rsatkichlari o‘zaro qiy-

osiy tahlil qilinib, ular o‘rtasidagi nomutanosiblik tendensiyalari, tanqislik, elastiklik ko‘rsatkichlari, pul massas-
ining model bo‘yicha prognozi, korxona moliyaviy barqarorligiga ta’sir etuvchi omillar aniqlangan. Tahlil jaray-
onida ilmiy abstraksiyalash, ekspert baholash, induksiya va deduksiya, taqqoslash, tizimli tahlil usullaridan 
foydalanilgan. 

M U H O K A M A  V A  N A T I J A L A R
Pul-kredit sohasidagi o‘zgarishlarni miqdoriy baholash va ularni iqtisodiyotning boshqa sektorlari bilan 

bog‘lash uchun asos bo‘lib pul-kredit sharhi (PKSH) xizmat qiladi. 
PKSHning asosiy ayniyati quyidagi ko‘rinishga ega: 

NFA+NDC=M2-OIN (1)

bu yerda:
M2 – keng ma’nodagi pul massasi, ya’ni tor ma’nodagi pul massasi (M1) bilan kvazi pullar (QM) yig‘indisi,
NFA – sof xorijiy aktivlar,
NDC – sof ichki kreditlar,
OIN – boshqa sof moddalar. 

Pulga talab prognozi 
Pul kredit boshqaruv idoralarining (PKBI) muhim vazifalaridan biri yuqorida keltirilgan o‘zgaruvchilarning 

talabga javob beradigan va kutilayotgan boshqa makroiqtisodiy o‘zaruvchilarga mos keluvchi kelgusidagi 
miqdorlarini prognozlashdir. Bu yo‘lda birinchi muhim qadam sifatida pulga talabni prognozlash hisoblanadi. 

Pulga talabni baholashda ikkita asosiy yondoshuv mavjud. Ulardan birinchisi nominal yalpi ichki mahsu-
lotni (YAIM, GDP) pul massasi miqdoriga bo‘lish orqali hisoblanadigan pul aylanish tezligining oxirgi o‘zgarish-
larini ekstropolyasiyalashga asoslanadi. 

V = GDP : M2 (2) 

Agar pul aylanish tezligi oxirgi bir necha yil davomida o‘zgarmagan bo‘lsa yoki qandaydir tendensiya 
bo‘yicha o‘zgargan bo‘lsa, shu asosda prognozlash davri uchun pul aylanish tezligini baholash mumkin. Shu 
tarzda aniqlangan pul aylanish tezligining miqdoriga asoslanib inflyasion kutish va foiz stavkalari bo‘yicha 
o‘zgartirishlar kiritish mumkin. 

Pul aylanish tezligining prognozidan foydalanib prognoz qilingan YAIMga mos keluvchi pulga bo‘lgan tal-
abni ham prognozlash imkoniyati tug‘iladi. Prognozlashning ushbu usulidan foydalanish, ayniqsa, dinamika 

sezilarli darajada institusional o‘zgarishlar sodir bo‘layotgan mamlakatlarda katta foyda beradi [5]. 
Pulga bo‘lgan talabni baholashning ikkinchi usuli ekonometrik usullarga asoslanadi. Iqtisodiy agentlarning 

moliyaviy qarorlari unchalik ko‘p bo‘lmagan ayrim iqtisodiy o‘zgaruvchilarning funksiyasi sifatida, pul agregatlari 
orasidagi bog‘liqliklar va ularni belgilovchi o‘zgaruvchilar vaqt davomida o‘zgarmaydi, deb qaraladi. Aholi o‘z 
xohishi bilan qo‘lida saqlab turadigan pul miqdori uning sotib olish qobiliyati bilan bog‘liq bo‘lganligi sababli, 
pulga talab tenglamasi real ko‘rinishdagi miqdorlarda ifodalanadi (ya’ni, inflyasiyani hisobga olgan holda). 

Hisob-kitoblarni olib borishda pulning qaysi agregatidan foydalanish lozimligi empirik natijalar asosida 
aniqlanadi. Aholining pulga talabini u yoki bu pul agregati aniq va barqaror ifodalashini oldindan belgilab 
bo‘lmaydi. PKSHni prognozlashda, odatda bank tizimini nodavlat sektori oldidagi majburiyatlarida pul mas-
sasiga kiradigan qaysi qismi salmoqli bo‘lsa, o‘sha qismga asoslangan pul massasi agregatidan foydalanish 
maqsadga muvofiq bo‘ladi. Biroq pul agregati tushunchasi qanchalik keng qaralsa, PKBI tomonidan uning 
miqdorini nazorat qilish shunchalik qiyinroq bo‘ladi. 

Iqtisodiy operatsiyalar bilan bog‘langan real YAIMni va pullarni saqlashning boshqa moliyaviy va real 
aktivlarga nisbatan nisbiy foydaliligini (nisbiy qiymat) o‘zgaruvchi miqdor sifatida qaralishi pulga talab funksi-
yasini prognozlashda keng qo‘llaniladi. 

Alternativ qiymat o‘zgaruvchisini tanlash mamlakatda foydalaniladigan pul agregati tushunchasi va insti-
tusional tizim tarkibiga bog‘liq bo‘ladi. Foiz daromadlari keltirmaydigan pul aktivlarini saqlashning alternativ 
qiymatining me’yori sifatida nominal foiz stavkalaridan foydalanish mumkin. Foiz daromadlari keltiradigan pul 
agregatlari uchun esa, pul va boshqa moliyaviy aktivlar bo‘yicha foiz stavkalari orasidagi farq mos keladi. Bank 
tizimini xususiy sektor oldidagi moliyaviy majburiyatlari yalpi moliyaviy aktivlarning asosiy qismini tashkil qilgan 
mamlakatlarda ba’zan real foiz stavkasi moliyaviy aktivlardan daromadlar bilan real aktivlardan daromadlar 
orasidagi farqning me’yori sifatida foydalaniladi (real foiz stavkasining ko‘payishi pul agregati o‘zgarishiga ijobiy 
ta’sir o‘tkazadi). Agar foiz stavkalari uzoq vaqt mobaynida o‘zgarmasa, bunday ta’sirning miqdorini aniqlash 
uchun faqat inflyasiya darajasining o‘zgarishidan foydalanish mumkin (inflyasiyaning real pul qoldiqlariga ta’siri 
salbiy bo‘ladi) [6]. 

Pul agregatiga talabni empirik baholash uchun quyidagi formuladan foydalaniladi: 

(M:R)t=a0 + a1(Y:P)t + a2(π)t (3) 

bu yerda:
M – pul agregati,
R – narx indeksi darajasi (inflyasiya),
Y - nominal YAIM,
π – pul saqlashning nisbiy qiymati,
a1 – daromad bo‘yicha pulga talabning elastikligi (agar miqdorlar logarifmik shaklda berilgan bo‘lsa),
a2 - pul massasining nisbiy qiymat o‘zgaruvchisiga ta’sir darajasi (belgi π ning tanlangan ta’rifiga bog‘liq 

bo‘ladi). 
3-tenglama bo‘yicha barqaror bog‘liqliklar belgilangandan so‘ng, tenglamadagi o‘zgaruvchilar asosida kel-

gusi davr uchun pulga talabni prognozlash mumkin bo‘ladi. O‘zgaruvchilar sifatida esa real YAIM, inflyasiya 
darajasi va foiz stavkalarining o‘zgarishlari olinishi lozim. 

PKSHning passiv qismini prognozlashda pul massasini prognozlash asosiy element bo‘lib hisoblanadi. 
Aktiv qismning sof xorijiy aktivlar (NFA) bo‘lagi tashqi to‘lovlarning umumiy saldosini prognozlash orqali 

hisoblanadi. Boshqa sof moddalar (OIN) prognozi to‘laqonli axborotlar mavjud bo‘lmagan xollarda ma’lum ten-
densiyalarga asoslanishi mumkin. Boshqa sof moddalar valyutalarning almashuv kurslaridagi o‘zgarishlarni 
inobatga olishi lozim. 

Natijalar. Pul taklifi prognozi 
PKBI PKSHda pul-kredit siyosatining oraliq belgilangan prognoz ko‘rsatkichlariga erishishlari uchun oper-

asion belgilangan o‘zgaruvchilarning prognozlari talab qilinadi. Bunday prognozlar PKBIning schetlari asosida 
tuziladi. 1- tenglamaga mos keluvchi ayniyat quyidagicha ifodalanadi:

RM*=NFA*+NCg*+CDMB*+CPS*+OIN* (4) 

bu yerda:
RM* - zaxira pullari,
NFA* - PKBIning sof xorijiy aktivlari,
NCg* - davlatga sof talablar,



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

926 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

CDMB* - pul-depozit banklariga talablar,
CPS* - davlat sektoriga talablar (agar ular bo‘lsa),
OIN* - boshqa sof moddalar. 
Yulduzcha (*) belgisi ma’lumotlar PKBI schetlari to‘g‘risida ekanligini anglatadi. 
PKSHda ifodalangan M2 pul agregatining o‘zgarishi Markaziy bankning zaxira pullaridagi o‘zgarishlar bilan 

quyidagi bog‘liqlikda bo‘ladi:

M2 = mm RM* (5) 

Pul multiplikatorining (mm) miqdori bank tizimidagi zaxira talablarining o‘rtacha miqdoriga teskari propor-
sional bog‘liqlikda bo‘lgani bilan, ular bir xil emas. Quyida bank tizimidan tashqarida bo‘lgan naqd pullarning 
salmog‘idagi o‘zgarishlarni hisobga oladigan formula keltirilgan. 

Buning uchun quyidagi tushunchalarni kiritamiz: 
CY- banklardan tashqari naqd pullar;
D- talab qilib olguncha depozitlar va muddatli hamda jamg‘arma depozitlar (DD+TD);
R- tijorat banklarining zaxiralari (ularning Markaziy bankdagi depozitlari + banklardan tashqaridagi naqd 

pullar), ortiqcha zaxiralarni ham qo‘shib hisoblaganda;
c- banklardan tashqari naqd pullarni depozitlarning umumiy summasiga nisbati;
r- zaxiralarning aholini umumiy depozitlari summasiga nisbati. Natijada, quyidagi 2 ta ayniyatni yozish 

mumkin: 

M2 = CY + D RM = CY + R

Bundan 5-formulani qo‘llab, pul multiplikatorini quyidagicha aniqlash mumkin: 

 

Surat va mahrajni D ga bo‘lsak, quyidagi formulaga ega bo‘lamiz: 

 

6-tenglama pul multiplikatorining uchta iqtisodiy agentning harakatiga bog‘liqligini ko‘rsatadi: 

● majburiy zaxiralar me’yorini belgilaydigan PKBdan; 

● o‘zining ortiqcha zaxira miqdorini belgilaydigan tijorat banklaridan; 

● pul massasining tarkibini, ya’ni naqd pullar va depozitlar nisbatini amaldagi foiz stavkalari va boshqa 
o‘zgaruvchilar asosida aniqlaydigan bank tizimidan tashqarida bo‘lgan aholidan. 

Markaziy bank pul multiplikatori miqdorini to‘laligicha nazorat qila olmaydi. Bundan tashqari, uning zaxira 
pullari ustidan nazorati ham to‘laqonli emas. Markaziy bankning olib borayotgan siyosati tijorat banklariga nis-
batan talablarni ifodalasada, sof xorijiy aktivlarning o‘zgarishi to‘lov balansining (TB) holatini ifodalaydi, davlat 
sektoriga sof talablarning o‘zgarishi esa, davlat byudjetining holatiga bog‘liq bo‘ladi. 

X U L O S A  V A  T A K L I F L A R
Moliyaviy barqarorlikni ta’minlashning real dasturlarini tuzish jaryonida ishlab chiqarish, inflyasiya sur’atlari 

va boshqa iqtisodiy siyosatga ta’luqli chora-tadbirlarning maqsadli ko‘rsatkichlari belgilanadi. Ishlab chiqarish, 
inflyasiya sur’atlari, TB va boshqa maqsadlardagi har qanday o‘zgarishlarning oqibatlari chuqur tahlil qilinadi. 

Pul-kredit schetlari bilan TB orasidagi aloqalar valyuta kursida o‘zgarishlar sodir bo‘lsa, ancha murak-
kablashadi. Bank tizimi balansini taxlil qilishda zaxiralarning o‘zgarishi ko‘pincha operatsiya oqimlariga ten-
glashtiriladi. Bu har doim ham to‘g‘ri emas. Xususan, ikki davr orasidagi zaxiralarning o‘zgarishi faqat operatsi-
yalardagi o‘zgarishlarnigina emas, balki qiymatni qayta baholash va boshqa omillarning o‘zgarishlari hisobiga 
sodir bo‘lishi mumkin. Qiymatni qayta baholash moliyaviy aktivlar va passivlarga narxlarning o‘zgarishi nati-
jasida paydo bo‘ladi. Narxlar esa o‘z navbatida bozor narxlari yoki valyuta kurslaridagi tebranishlar, kreditorlar 
tomonidan qarzlardan voz kechib yuborish va boshqa omillar hisobiga sodir bo‘lishi mumkin. Zaxiralarning 
vaqt bo‘yicha o‘zgarishilarini operatsiyalar oqimlariga tenglashtirish taxlil qilinayotgan davrda, ayniqsa valyuta 
kurslarida kuchli tebranishlar bo‘lganda, noto‘g‘ri xulosalarga olib keladi. Demak, bunday holatlarda aniq oper-
atsiyalar oqimini hisoblash uchun valyuta kursidagi o‘zgarishlarni inobatga oladigan tuzatishlar kiritish lozim. 

